
کے ساتھ اپنی نوعیت کے اوّلین ٹول پر شراکت داری کا اعلان کیا   IRS نے کوڈ فار امریکہ اور HOCHULگورنر 
  ٹیکس کا اندراج کروانے میں مدد ملےبلا قیمت براہ راست ہے تاکہ نیو یارک کے شہریوں کو

  
سے شروعات کرتے ہوئے، اس نئے ٹول سے نیو یارک کے شہریوں کے لیے ممکن ہو گا کہ بغیر کسی لاگت   2024

  ندراج کر سکیںاحکومت کے ساتھ کے
  

کم آمدنی   ٹیکس فائلنگ کو آسان تر بنایا جائے، کے وفاقی ڈائریکٹ فائل پائلٹ پروگرام کا حصہ ہے تاکہ IRSجو کہ  
اور ٹیکس دہندگان کے فائلنگ کے  والے خاندانوں کے لیے ریفنڈز تک بہتر اور زیادہ مساوی رسائی فراہم کی جائے، 

  اختیارات کو وسعت دی جائے 
  

جو کہ گورنر کے اس منفرد عزم پر قائم ہے کہ حکومتی مراعات اور خدمات تک رسائی کو بہتر بناتے ہوئے نیو  
  لیے سرکاری کام میں بہتری لائی جائے یارک کے شہریوں کے

  
  دستیاب ہیے  یہاںمزید معلومات 

  
  

نے آج اعلان کیا ہے کہ ریاست نیو یارک اپنی نوعیت کے پہلے براہ راست فائلنگ ٹول پر   Kathy Hochulگورنر 
کوڈ فار امریکہ کے ساتھ شراکت داری کرے گی تاکہ اہلیت رکھنے والے نیو یارک کے شہریوں کو ریاست نیو یارک  

کمہ برائے ٹیکسیشن اینڈ فنانس کے پاس الیکٹرانک طور پر بلاقیمت اپنے ٹیکس جمع کروانے میں مدد ملے۔ یہ کے مح
، کیلیفورنیا، اور  اعلان انٹرنل ریونیو سروس کی ایک اپ ڈیٹ کے بعد کیا گیا ہے کہ نیو یارک، کے علاوہ ایریزونا

میں  2024 کے وفاقی ای فائلنگ ٹول کے ساتھ مربوط کریں گے جو کہ IRSمیساچوسٹس، ریاستی ای فائلنگ ٹولز کو  
  شروع ہونے والے، ایک محدود، اسکیلڈ پائلٹ کے حصے کے طور پر کیا جائے گا۔

  
“اپنی نوعیت کی اس اوّلین شراکت داری کی بدولت، نیو یارک میں ہمارے ٹیکس نظام کو جدید بنانے اور نیو یارک کے  

گورنر  ی ٹیکس مراعات تک رسائی کو مزید آسان بنانے کی جانب ایک بڑا قدم اٹھایا جا رہا ہے،" شہریوں کے لیے اپن
Hochul کسی کو بھی اپنے ٹیکس جمع کروانے کی خاطر کسی پیچیدہ کارروائیوں سے گزرنے یا اپنی جیب  نے کہا۔"

سے ادائیگی پر مجبور نہیں ہونا چاہیئے، اور اگلے سال سے، ہم نیو یارک کے شہریوں کو ایک نئے، اختراعی، مفت  
رات حاصل ہو سکیں۔ مجھے ناقابل  ٹول سے لیس کر رہے ہیں تاکہ ٹیکس دہندگان کو فائل کرنے کے لیے مزید اختیا

یقین حد تک فخر ہے کہ نیو یارک کو ملک میں ایسا جرات مندانہ قدم اٹھانے والی اوّلین ریاستوں میں شمار کیا جائے  
اور کوڈ فار امریکہ میں اپنے شراکت داروں کے ساتھ تعاون جاری رکھنے کی منتظر ہوں تاکہ اس   IRSگا، اور میں  

  ا جا سکے کہ یہ نیا ٹول جب لانچ ہوتا ہے، تو نیو یارک کے شہری زیادہ سے زیادہ فائدہ اٹھا سکیں۔"بات کو یقینی بنای
  

میں کوڈ فار امریکہ کی جانب سے نیو یارک فائلنگ سافٹ ویئر بنایا جائے گا، جو ٹیکنالوجی والا معروف   2024
ر خدمات کی تعمیر کے لیے کمیونٹی رہنماؤں اور شہری غیر منفعتی ادارہ ہے جو مساوی، قابل رسائی ڈیجیٹل ٹولز او

حکومتوں کے ساتھ کام کرتا ہے۔ ایک بار لاگو ہونے کے بعد، نیو یارک اہل شہری ٹیکس تیارکنندگان کے استعمال کے 
فائل  - بغیر، اپنے ریاستی اور وفاقی ٹیکس گوشواروں کو ریاستی اور وفاقی ٹیکس حکام کے ساتھ مشترکہ طور پر ای

ٹیکس ریفنڈز تک بہتر اور زیادہ  –بالخصوص کم آمدنی والے خاندانوں کو  –جس کے نتیجے میں  ں گے، کر سکی
  اور ٹیکس جمع کرنے کے عمل کو پہلے سے کہیں زیادہ آسان بنایا جائے گا۔مساوی رسائی کو فروغ ملے گا

  
"اس اہم   نے کہا، Amanda Hillerریاست نیو یارک محکمہ برائے ٹیکسیشن اور فنانس کی قائم مقام کمشنر 

اس پائلٹ سے ہم جو اسباق سیکھتے ہیں وہ اس بات  کے ساتھ کام کرنے پر میں بہت پرُجوش ہوں۔  IRSپروجیکٹ پر 
کو یقینی بنانے میں مدد دیں گے کہ جب مکمل طور پر لاگو کیا جائے گا، تو ڈائریکٹ فائل سے نیو یارک کے ٹیکس  

دہندگان کی ضروریات پوری جائیں گی۔ یہ واقعی ٹیکس کے انتظام و انصرام کا مستقبل ہے، جس میں حکومت، ٹیکس  
  ائل کرنے کی ایک آسان، قابل اعتماد اور مفت خدمت فراہم کر رہی ہے۔"گوشوارے ف

  
ڈائریکٹ فائل میں ٹیکس سسٹم تک رسائی کو   IRS" نے کہا، CEO Amanda Renteriaکوڈ فار امریکہ کی 

تبدیل کرنے کی طاقت موجود ہے، جس کے نتیجے میں ٹیکس دہندگان کے لیے فائلنگ کے عمل کو آسان تر اور زیادہ 
مساوی بنایا جا سکتا ہے۔ یہی وجہ ہے کہ کوڈ فار امریکہ کو نیو یارک کے ساتھ شراکت داری کرنے پر بےحد خوشی 

لیے ایک منصفانہ اور مساوی ٹیکس نظام کو آگے بڑھانے کے سلسلے میں ایک طویل عرصے جو سب کے  –ہے 
ڈائریکٹ فائل پائلٹ کے ساتھ فائل کرنے والے ٹیکس  IRSتاکہ اس بات کو یقینی بنایا جا سکے کہ  –سے رہنما ہیں  

۔ یہ ٹول اس بات کو یقینی  دہندگان کے پاس اپنے ریاستی ٹیکسوں کی ادائیگی کا ایک آسان اور مفت حل موجود ہے
بنائے گا کہ امپائر اسٹیٹ کے اہل رہائشی، اپنی واجب الادا اربوں ڈالرز کی ریاستی ٹیکس مراعات تک رسائی حاصل  

  کر سکتے ہیں۔" 
  

کوڈ فار امریکہ کے ساتھ نیو یارک کی شراکت داری سے ایک نئے امید افزا نقطۂ نظر کی نمائندگی ہوتی ہے تاکہ  
ٹیکس کے بنیادی ڈھانچے کو جدید بنانے کے لیے ریاست کے سرکردہ کام کو آگے بڑھاتے ہوئے ریاستی  ریاست کے  

کے اس منفرد عزم پر قائم ہے کہ لازمی   2023کے  Hochul۔ یہ شراکت داری ٹیکس فائلنگ کو ہموار کیا جائے
حکومتی مراعات اور خدمات تک رسائی کو بہتر بناتے ہوئے نیو یارک کے شہریوں کے لیے سرکاری کام میں بہتری  

  لائی جائے۔
  

ا تاکہ  نیو یارک محکمہ برائے ٹیکسیشن اور فنانس، کوڈ فار امریکہ کے ماہرین کی ٹیم کے ساتھ مل جل کر کام کرے گ
کے تیار کردہ منصوبوں کے  IRSریاستی ای فائلنگ ٹول کا دائرہ کار، سافٹ ویئر اور صلاحیتیں تشکیل دی جائیں۔ 

مطابق، اہلیت والے ٹیکس دہندگان کے پاس یہ اختیار موجود ہوگا کہ جب وہ ڈائریکٹ فائل استعمال کرتے ہوئے اپنے 
پنے وفاقی گوشوارے کی معلومات کو فریقِ ثالث ریاستی فائلنگ  وفاقی گوشوارے مکمل کر لیں تو اس کے بعد وہ ا

سافٹ ویئر کے ساتھ شیئر کر سکیں۔ نیو یارک میں، ڈائریکٹ فائل استعمال کرنے والے، اپنی وفاقی معلومات کو کوڈ  
فاقی  فار امریکہ کی جانب سے بنائے گئے فائلنگ ٹول کے ساتھ شیئر کر سکیں گے۔ کوڈ فار امریکہ کی جانب سے و

گوشوارے کے اعداد و شمار استعمال کرتے ہوئے زیادہ تر ریاستی گوشوارہ تیار کیا جائے گا، اور زیادہ تر ٹیکس  
  دہندگان کو اپنا نیو یارک ٹیکس گوشوارہ مکمل کرنے کے لیے چند آسان سوالات کے جوابات دینے ہوں گے۔

  
نیو یارک کے کم آمدنی والے شہری کے لیے فائل کرنے کی مفت خدمات کے موجودہ اختیارات اپنی جگہ بدستور 

برقرار ہیں۔ دستیاب خدمات کے بارے میں مزید معلومات کے لیے ملاحظہ  
  /https://www.tax.ny.gov/pit/efile کریں:

  
"اپنی نوعیت کی یہ پہلی شراکت داری ریاست نیو یارک کے ٹیکس دہندگان  نے کہا، Chuck Schumerسینیٹر 

کے لیے ایک بڑی فتح ہے۔ جب کہ ہمارے کم آمدنی والے خاندان اپنی ضروریات پوری کرنے کے لیے جدوجہد کر 
دگیاں یا  رہے ہیں، تو جس آخری چیز کے بارے میں انہیں فکر مند ہونا چاہیئے وہ ٹیکس فائل کرنے کے عمل کی پیچی

ٹیکس ریفنڈز تک رسائی ہے۔ اس نئے ڈائریکٹ فائلنگ ٹول کے ساتھ، نیو یارک کے اہل ٹیکس دہندگان بغیر کسی قیمت  
کے حکومت کے پاس اندراج کرتے ہوئے سالانہ ای فائلنگ فیس میں لاکھوں کی بچت کر سکتے ہیں۔ نیو یارک کے  

کے عزم پر، میں ان کی تعریف کرتا ہوں، اور   Hochulشہریوں کے لیے حکومتی کام میں بہتری لانے کے لیے 
  مجھے ان اہم سرکاری مراعات اور خدمات تک رسائی کو بہتر بنانے میں مدد کرنے پر فخر ہے۔"

"نیو یارک کے شہریوں کے لیے ٹیکس دہندہ کے فائلنگ کے اختیارات کو  نے کہا،  Kirsten Gillibrandسینیٹر 
بڑھانے کی جانب، یہ دلچسپ شراکت داری ایک اہم قدم ہے۔ کوڈ فار امریکہ کے ساتھ شراکت داری سے ٹیکس جمع  

ر زیادہ کرنے کے عمل کو آسان بنا دیا جائے گا اور کم آمدنی والے خاندانوں کے لیے ٹیکس کے ریفنڈز تک بہتر او
مساوی رسائی فراہم کی جائے گی۔ مجھے اس شراکت داری اور ضروری حکومتی مراعات اور خدمات تک رسائی کو 

  کے عزم کی حمایت کرنے پر فخر ہے۔" Hochulبہتر بنانے کے لیے گورنر 
  

، اور آج کے اعلان  "ٹیکس جمع کروانے کا کام آسان اور قابل رسائی ہونا چاہیئےنے کہا،  Jerrold Nadlerنمائندہ 
سے نیو یارک کے شہریوں کے لیے فائل کرنے کے عمل کو پہلے سے کہیں زیادہ آسان بنا دیا جائے گا۔ افراط زر میں  

کمی کا ایکٹ پاس کرنے کے لیے کانگریس کے ڈیموکریٹس کے کام کے بغیر، یہ پروگرام ممکن نہیں ہو سکتا تھا،  
کہ یہ اپنے آپریشنز کو جدید بنا سکے اور ٹیکس دہندگان کے ڈالر بچانے کو ضروری فنڈنگ فراہم کی تا IRSجس نے 

  کے لیے ڈائریکٹ فائل جیسے نئے اقدامات کیے جائیں۔"
  

"کوڈ فار امریکہ کے ساتھ اس شراکت داری کی بدولت، ریاست نیو یارک کو اس  نے کہا، Brian Higginsنمائندہ 
نئی ٹیکنالوجی سے فائدہ ہو رہا ہے جس سے خاندانوں کو ٹیکس سیزن کے دوران وقت اور پیسہ دونوں بچانے میں مدد  

نے کے ساتھ، یہ اقدام  ملے گی۔ نسخے والی ادویات کی قیمتوں میں کمی اور گھریلو توانائی کے اخراجات میں کمی لا
ایسے طریقوں کی فہرست میں اضافہ کرتا ہے جن کے ذریعے افراط زر میں کمی کے ایکٹ سے صارفین کے پیسوں  

  کی بچت کی جا رہی ہے۔"
  

"محنت کش طبقے کے خاندانوں کو اپنے ٹیکس جمع کروانے کے  . نے کہا،Jamaal Bowman Ed.Dنمائندہ 
خرچ نہیں کرنی چاہیئے۔ اپنے ٹیکس جمع کروانا عالمی طور پر ایک خوفناک عمل نہیں   لیے زیادہ وقت یا اضافی رقم

کا نیا   Hochulہونا چاہیئے۔ ہماری حکومتی ایجنسیاں اسے آسان بنا سکتی ہیں اور انہیں بنانا بھی چاہیئے، اور گورنر 
فائل کر سکیں گے، جو کہ ٹیکس  ٹول بالکل یہی کام انجام دے گا۔ نیو یارک کے شہری اب براہ راست اور جلدی 

دہندگان اور حکومت دونوں کے لیے بہتر ہے۔ مجھے یہ دیکھ کر فخر ہو رہا ہے کہ ہماری ریاست لاکھوں امریکیوں 
  کے لیے ٹیکس جمع کرنے کے عمل کو آسان بنا رہی ہے۔"

  
"ہڈسن ویلی کے محنت کش خاندانوں کے لیے، ٹیکس جمع کروانے کے عمل میں کوئی   نے کہا، Pat Ryanنمائندہ 

تکلیف یا خرچہ آڑے نہیں آنا چاہیئے۔ یہ طویل التوا کا شکار، سمجھداری والا ایک حل ہے تاکہ نیو یارک کے شہری  
ت اپنے اہل خانہ کے ساتھ  اپنے ٹیکس جمع کروانے کے سلسلے میں دباؤ کا شکار ہونے کی بجائے اپنی ہفتہ وار تعطیلا

کے ساتھ ایسے حل نکالنے کی خاطر، میں کام جاری رکھوں گا جو اختراع کاروں کو  Hochulگزار سکیں۔ گورنر 
بااختیار بناتے ہیں، امداد فراہم کرتے ہیں، اور اس بات کو یقینی بناتے ہیں کہ نیو یارک کے شہریوں کے لیے حکومت  

  کام کر رہی ہے۔"
  

  ا معیاراہلیت ک
کی جانب سے وفاقی   IRSنیو یارک کے براہ راست فائلنگ ٹول کے لیے اہلیت کے معیار کا تعین بڑی حد تک،  

کو توقع ہے کہ یہ اہلیت ممکنہ طور پر ان ٹیکس   IRSڈائریکٹ فائل پائلٹ کے حصے کے طور پر کیا جائے گا۔  
دہندگان تک محدود ہو گی جو مخصوص قسم کی آمدنی کی اطلاع دیتے ہیں اور کچھ کریڈٹس اور ردوبدل کا دعویٰ  

کو توقع ہے کہ ٹیکس دہندگان  IRSکرتے ہیں۔ اس پائلٹ کے دائرہ کار میں تبدیلی کی جا سکتی ہے، لیکن فی الحال 
  ن ہو گا کہ ٹیکس کی ان دفعات کے بارے میں اپنی معلومات درج کریں:کے لیے ممک

  

اجرت کی آمدنی، سوشل سیکورٹی اور ریل روڈ ریٹائرمنٹ آمدنی، بے روزگاری   W-2 آمدنی کی رپورٹنگ: •
  یا اس سے کم کا سود  1,500کا معاوضہ، $

  کمائے گئے انکم ٹیکس کریڈٹ، چائلڈ ٹیکس کریڈٹ، دیگر انحصار کرنے والوں کے لیے کریڈٹ کریڈٹس: •

  معیاری کٹوتی، طلباء کے قرض کا سود، معلم کے اخراجات کٹوتیاں: •

  



لانچ کرنے سے پہلے آنے والے مہینوں میں نیو یارک اور کوڈ فار امریکہ پائلٹ کی جانب سے اہلیت کے بارے میں  
  مات جاری کی جائیں گی۔اضافی معلو

  
IRS ڈائریکٹ فائل پائلٹ پروگرام  

کو طویل مدتی فنڈنگ فراہم کی گئی ہے تاکہ ایجنسی اپنے  IRSکے افراط زر میں کمی کے ایکٹ کے ذریعے  2022
کاموں میں تبدیلی لائے اور ٹیکس دہندگان کی خدمت، نفاذ اور ٹیکنالوجی کو بہتر بنائے۔ ڈائریکٹ فائل جیسے 

اسٹریٹجک آپریٹنگ پلان کے ایک ہدف کی نمائندگی کرتے ہیں، تاکہ ٹیکس دہندگان کو یہ اختیارات   IRS پروجیکٹ،
دیئے جا سکیں کہ وہ ٹیکس ایجنسی کے ساتھ کیسے تعامل کریں گے۔ اس میں ایسے اختیارات شامل ہیں کہ وہ کس  

ور ماہر، کمرشل ٹیکس سافٹ ویئر یا  طرح اپنا ٹیکس تیار کرتے ہیں اور فائل کرتے ہیں، چاہے یہ کسی ٹیکس پیشہ 
کے اختیارات کے ذریعے جمع کروایا جائے۔ وفاقی ٹیکس گوشوارہ جمع کروانے کا ہی مزید ایک طریقہ  مفت فائلنگ 

  ڈائریکٹ فائل ہے۔
  

کی جانب سے آنے والے فائلنگ سیزن کے لیے ایک   IRSمئی میں ڈائریکٹ فائل رپورٹ کی ترسیل کے بعد سے، 
لٹ تیار کرنے کا کام کیا جا رہا ہے، جس میں صارف کی معاونت اور ریاستی ٹیکس سے متعلق رپورٹ میں  محدود پائ

کے لیے ممکن بنائے گا   IRSنشاندہی کیے گئے مسائل پر خصوصی توجہ دی جا رہی ہے۔ محدود پیمانے کا یہ پائلٹ،  
بستہ اخراجات، فوائد اور عملی مشکلات کا  کہ ٹیکس دہندگان کو رضاکارانہ ڈائریکٹ فائل آپشن فراہم کرنے سے وا

  جائزہ لیا جائے۔
  

میں ڈائریکٹ فائل پائلٹ میں ابتدائی ریاستی انضمام کے لیے   2024میساچوسٹس،  ایریزونا، کیلیفورنیا، اور نیو یارک،
IRS  و ہیمپشائر، نیواڈا، الاسکا، فلوریڈا، نی - کے ساتھ کام کریں گی۔ انکم ٹیکس کے بغیر والی دیگر نو ریاستوں یعنی

اس پائلٹ میں حصہ لینے کے اہل ہو  - ساؤتھ ڈکوٹا، ٹینیسی، ٹیکساس، واشنگٹن اور وائیومنگ کے ٹیکس دہندگان بھی 
  سکتے ہیں۔

  
  کوڈ فار امریکہ کے بارے میں

کوڈ فار امریکہ، امریکہ میں ٹیکس کو آسان بنانے کے کام میں صفِ اوّل میں موجود رہا ہے، جس نے ٹیکس فائل  
کرنے کے پروگرام کامیابی کے ساتھ شروع کر دیئے ہیں تاکہ اس بات کو یقینی بنایا جا سکے کہ امریکہ میں لوگوں کو 

  ں جو کام کیے گئے ان میں شامل ہے:ایسی مراعات حاصل ہوں جو واجب الادا ہیں۔ اس شعبے می
  

• GetCTC 19، فائلنگ کا ایک آسان ٹول ہے جس نے-COVID   کی وبا کے دوران کم آمدنی والے خاندانوں
کے لیے ممکن بنایا تھا کہ چائلڈ ٹیکس کریڈٹ اور دیگر ٹیکس مراعات کا دعویٰ کرنے والے ہموار 

استعمال  GetCTCگھرانوں نے  200,000میں، تقریباً  2022اور  2021فائل کر سکیں۔  -گوشوارے ای
  ے۔ملین کے دعوے کیے تھ 685کرتے ہوئے اندازاً $

• GetYourRefundدگان کو رضاکارانہ انکم ٹیکس اسسٹنس ، ایک آن لائن سروس ہے جو ٹیکس دہن
(Volunteer Income Tax Assistance، VITA کی خدمات تک رسائی کی اجازت دیتی ہے، جو )

  مقامات کے ساتھ شراکت داری میں کام کرتی ہے۔ 100ملک بھر میں تقریباً 

  

سے معلوم ہوا ہے کہ سرخ ریاستوں اور نیلی ریاستوں میں ریاستی   کے اندراج کی تحقیقمراعات  کوڈ فار امریکہ کی
ایجنسیاں یکساں طور پر ٹولز، ڈیجیٹل ٹیکنالوجیز، اور حکمت عملیاں اپنا رہی ہیں تاکہ ملک بھر میں لاکھوں لوگوں  

  ر اور جدت آمیز بنایا جا سکے۔تک مراعات اور خدمات کی فراہمی کو ہموا
  

###  

